
〈使佽飛為之。非取飛鳥為名瓉說失之。佽。音次。〉張晧推士〈兩漢蒙求張晧。字叔明。順帝即位拜晧司空。在事多所薦〉

〈達天下稱其推士。〉謝安論士〈晉書禇爽。傳。爽字弘茂。小字期生。少有令稱謝安甚重之。甞曰若期生不佳。我不復〉

〈論士矣〉亭長斬士〈容齋續筆漢大司空士夜過奉常亭。亭長呵之告以官名亭。長醉曰寧有符傳邪士以馬箠撃〉

〈亭長亭長斬士。亡郡縣逐之家上書莽曰亭長奉公勿逐大司空玉邑斥士以謝。〉梁欲得晉士〈五代歐史〉

〈後晉李襲吉。傳晉王與梁有隙交兵累年。後晉王數困欲與梁通和。使襲吉為書諭梁辭甚辯麗。梁太祖使人讀之。至於毒手導拳交相於暮夜金〉

〈戈鐵馬蹂踐於明時。歎曰。李公僻處一隅。有士如此使吾得之傳虎以翼也顧其從事敬翔曰。善為我答之。及翔所答書辭不工而襲吉之書多傳〉

〈于世。〉廟神周貧士〈夷堅志𢖍州安仁縣新渡石公廟素靈至元庚寅秋有士人趂旅邸下及寓宿于石公祠〉

〈下遂禱於神云旅中困乏。兾神指迷神予之夢曰湖北有巨商。見在本縣城中足瘡苦甚已出五百千求醫。而醫者盡其伎不能效汝徃與醫士人〉

〈云。某素不善醫柰何。神曰。此商甞乗船在吾廓前。對吾廟尿。吾怒之。令小鬼以針剌其脛故爾。汝以吾殿上香爐灰與擦其瘡即愈。𠰥如所酬。儘可〉

〈為旅費。却望𨼆吾言。不然。汝所得隨。䘮而吾之香火亦不隆矣。士人俟天明前徃彼處。如其言用之。巨商之瘡隨愈。而士人所得如數。巨商因此與〉

〈士人為刎頸交。一日叩其得醫藥之因。士人遂直言其所以。巨商不平。遂於城隍廟拜許水陸齋十筵。以訟石公。至四筵石公又托夢與士人言。當〉

〈初憫汝之貧。故以見告而周急。已甞戒祝母泄。今又言之。我亦遭禍。而汝所得亦䘮。設齋至第五筵。雷轟其廟而焚之。而士人亦病。䘮焉。〉

興文杖士〈夷堅志南昌李知縣遷先聖殿於縣南。舁夫子像而不能動。縱人多亦如之。有一士人在側曰。夫是之謂〉

〈仲尼。李宰怒。正色責之。至夜士人忽夢被二黄衣使攝至一所。有小殿廡扁額曰興文。少頃。一人坐中曰。汝為士人。讀先聖之書。豈當戲言侮慢先〉

〈聖。命左右决杖二十。勒罷為儒。及覺如癡。自後不識一字。今世之人好引聖語之言為戲。亦當以為戒。〉猿請醫士


〈夷堅志商州醫者負篋行醫。一日昏黑。為數人擒去如飛。醫者大呼求援。郷人羣聚而不可奪。所擒之人懸厓絶險。醫者捫其身皆毛行數里到石〉

